
sþ. 159. Tillaga til þingsályktunar [96. mál]
um ríkis útgáfu námsbóka.

Flm.: Gylfi Þ. Gíslason, Hannibal Valdimarsson.

Alþingi ályktar að skora á ríkisstjórnina að nota heimild i lögum um ríkisútgáfu
námsbóka til að gefa út námsbækur fyrir skóla gagnfræðastigsins alls.

Greinargerð.
Þegar gildandi lög um ríkisútgáfu námsbóka voru sett, voru þau við það

miðuð, að ríkisútgáfan sæi öllum nemendum á skólaskyldualdri fyrir námsbókum.
Hefur starfsemi ríkisútgáfunnar gefið hina beztu raun að því leyti, að kostnaður
heimila við kaup á skólabókum hefur verið furðulega lítill, auk þess sem bækurnar
hafa verið hentugrí en áður var.

Síðan lögin voru sett, hefur skólakerfið allt verið endurskoðað og skólaskylda
verið lengd um eitt ár. Virðist sjálfsagt, að starfssvið ríkisútgáfunnar verði aukið
og það látið taka til alls skyldunámsins eða til námsefnis til unglingaprófs. En
sökum góðrar reynslu af ríkisútgáfunni er mjög æskilegt, að hún taki einnig að sér
útgáfu allra námsbóka, sem nota þarf á gagnfræðastíginu. Er því lagt til í tillögu
þessari, að Alþingi skori á ríkisstj órnina að nota sér heimild þá, sem hún hefur í
gildand lögum til þess að gefa út námsbækur fyrir skóla gagnfræðastigsins. Af því
mundi leiða, að nokkuð þyrfti að hækka námsbókagjaldið frá því, sem nú er, en
það er 15 kr. á fjölskyldu. Samkvæmt fyrri reynslu mundu þó þeir, sem unglinga
eiga í skólum, spara á þessari ráðstöfun, þar eð námsbókagjaldið ekki þyrfti að
hækka sem nemur þeim kostnaði, sem þeir mí hafa af öflun námsbóka.


